
Annotatsiya: Ushbu maqolada binolarni loyihalash jarayonida smeta hujjatlarini ishlab chiqishning nazariy va amaliy 
jihatlari o‘rganiladi. Qurilish-loyiha hujjatlari tizimi, ularning tarkibi, tuzilishi va ishlab chiqish bosqichlari tahlil qilinadi. 
Shuningdek, smeta hujjatlari asosida investitsiya hajmi va qurilish xarajatlarini aniqlashdagi usullar yoritiladi. Amaliy 
misollar orqali ushbu hujjatlarning samarali tashkil etilishi va loyihaning iqtisodiy samaradorligiga ta’siri ko‘rsatiladi.

Kalit soʻzlar: loyiha-smeta hujjatlari, binolarni loyihalash, qurilish smetasi, texnik-iqtisodiy asos, xarajatlar hisoboti.
Abstract: This article explores the theoretical and practical foundations of developing design and estimate documentation 
for building construction. It analyzes the system, structure, and stages of project-estimate documentation. Particular 
attention is given to methods for determining investment volume and construction costs based on estimate documents. 
Practical examples demonstrate how efficient organization of such documentation influences the economic efficiency of 
the project.

Key words: design and estimate documentation, building design, construction estimate, feasibility study, cost report.
Аннотация: В статье рассматриваются теоретические и практические аспекты разработки проектно-сметной 
документации при проектировании зданий. Анализируется система строительной проектной документации, её 
структура, состав и этапы разработки. Особое внимание уделяется методам определения объема инвестиций и 
затрат на строительство на основе сметных документов. На примерах показано влияние правильной организации 
документации на экономическую эффективность проекта.

Ключевые слова: проектно-сметная документация, проектирование зданий, строительная смета, технико-
экономическое обоснование, отчет о затратах.

K I R I S H
Bugungi kunda respublikamizda innovatsion jarayonlarning iqtisodiyotning barcha tarmoqlari va 

sohalarida keng qo‘llanilishi, xususan, qurilish sohasining jadal sur’atlar bilan rivojlanishiga bevosita ijobiy ta’sir 
ko‘rsatmoqda. Davlatimiz rahbari tomonidan qurilish sohasiga alohida e’tibor qaratilib, bu yo‘nalishda bir qator 
normativ-huquqiy hujjatlar qabul qilingan.

Jumladan, O‘zbekiston Respublikasi Prezidentining 2022-yil 28-yanvardagi “2022–2026-yillarga 
mo‘ljallangan Yangi O‘zbekistonning taraqqiyot strategiyasi to‘g‘risida”gi PF-60-son Farmoni1, O‘zbekiston 
Respublikasi Prezidentining 2020-yil 27-noyabrdagi “O‘zbekiston Respublikasi qurilish tarmog‘ini modernizatsiya 
qilish, jadal va innovatsion rivojlantirishning 2021–2025-yillarga mo‘ljallangan strategiyasini tasdiqlash 
to‘g‘risida”gi PF-6119-son Farmoni2, shuningdek, O‘zbekiston Respublikasi

Vazirlar Mahkamasining 2024-yil 23-apreldagi “Qurilish sohasidagi normativ hujjatlarni xalqaro standartlar 
bilan uyg‘unlashtirish chora-tadbirlari to‘g‘risida”gi 231-son qarori3 qurilish sohasini rivojlantirish maqsadida 
qabul qilingan muhim hujjatlar sirasiga kiradi.

1	 O‘zbekiston Respublikasi Prezidentining Farmoni, 28.01.2022 yildagi PF-60-son https://lex.uz/docs/-5841063
2	 O‘zbekiston Respublikasi Prezidentining Farmoni, 27.11.2020 yildagi PF-6119-son https://lex.uz/uz/docs/-5130468
3	 O‘zbekiston Respublikasi Vazirlar Mahkamasining qarori, 23.04.2024 yildagi 231-son https://lex.uz/docs/-6896291



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T 2025-yil, iyun.  № 6-son.

https://yashil-iqtisodiyot-taraqqiyot.uz1426

Zamonaviy qurilish amaliyotida loyiha-smeta hujjatlari eng muhim hujjatlardan biri hisoblanadi. Ular 
binoni qurishdan avval texnik, iqtisodiy, ekologik va tashkiliy jihatlarni belgilab beruvchi asosiy vosita vazifasini 
bajaradi. Qurilishning har bir bosqichi — joriy ta’mirlash, kapital ta’mirlash, rekonstruksiya qilish — aynan ushbu 
hujjatlar asosida tashkil etiladi.

Binoning funksional xususiyatlari, arxitektura va konstruktiv yechimlari, shuningdek, xarajatlar hajmi loyiha-
smeta hujjatlarida aniq ko‘rsatilgan bo‘lishi lozim. Shu sababli, ushbu maqolada loyiha-smeta hujjatlarini ishlab 
chiqishning nazariy asoslari, amaliy metodlari va ularning iqtisodiy samaradorlikka ta’siri tahlil qilinadi.

M A V Z U G A  O I D  A D A B I Y O T L A R  S H A R H I
Loyiha-smeta hujjatlarini ishlab chiqish qurilish muhandisligi va iqtisodiyoti sohasida keng o‘rganilayotgan 

yo‘nalishlardan biridir. Bu boradagi ilmiy adabiyotlar ikki asosiy yo‘nalishga bo‘linadi: birinchisi — nazariy 
asoslar va me’yoriy hujjatlar, ikkinchisi esa — amaliy hisoblash usullari va dasturiy vositalar.

O‘zbekiston Respublikasining Shaharsozlik kodeksi, O‘zbekiston Respublikasi Vazirlar Mahkamasining 
qarorlari, hamda qurilish smetalarini tuzish bo‘yicha Shaharsozlik normalari va qoidalari (ShNQ) me’yoriy-uslubiy 
qo‘llanmalari loyiha-smeta hujjatlarini ishlab chiqishda asosiy huquqiy va texnik asosni tashkil etadi. Ushbu 
hujjatlar orqali loyiha-smeta materiallarining tuzilmasi, tartibi va ularni tasdiqlash mexanizmlari belgilangan.

Rossiya va xalqaro tajribada GOST R 21.1101–2013 standarti va unga asoslangan adabiyotlar, xususan 
Malyshеv V.A. (2020) tomonidan yozilgan “Проектно-сметная документация: теория и практика” nomli asar, 
loyiha hujjatlarining strukturasi, rasmiylashtirish tartibi va texnik xatoliklarning oldini olishga oid muhim nazariy 
bilimlarni beradi.

Shuningdek, zamonaviy iqtisodiy adabiyotlarda smeta hujjatlarini tuzishning iqtisodiy samaradorligi 
yoritilgan. Smith J. (2019) tomonidan yozilgan “Construction Estimating and Cost Control” nomli asar, ayniqsa 
xalqaro qurilish sohasida smeta tuzishning iqtisodiy mezonlari va boshqaruv mexanizmlariga urg‘u beradi.

Shu bilan birga, BIMSmeta, Smeta.UZ, Autodesk Quantity Takeoff kabi dasturlar bo‘yicha mavjud texnik 
hujjatlar va qo‘llanmalar amaliy hisob-kitoblarni avtomatlashtirishda foydalidir. Ushbu dasturiy vositalar nafaqat 
hisoblash jarayonini tezlashtiradi, balki inson omilidan kelib chiqadigan xatoliklarni kamaytirishga xizmat qiladi.

T A D Q I Q O T  M E T O D O L O G I YA S I
Maqolada ilmiy tahlil va amaliy kuzatuvlar asosida loyiha-smeta hujjatlarini ishlab chiqish jarayonlari 

o‘rganildi. Tadqiqotda quyidagi ilmiy-uslubiy yondashuvlardan foydalanildi:
Normativ hujjatlar tahlili.
O‘zbekiston Respublikasining amaldagi qonunchiligi (Shaharsozlik kodeksi, me’yoriy hujjatlar) hamda 

xalqaro standartlar (GOST, ISO, FIDIC) asosida loyiha-smeta hujjatlarining tarkibi, shakllanish bosqichlari va 
huquqiy asoslari o‘rganildi.

Tizimli tahlil usuli.
Loyiha-smeta hujjatlarining strukturasini tahlil qilish orqali ularning o‘zaro bog‘liqligi, muhim elementlari va 

tartibga soluvchi funksiyalari aniqlab chiqildi. Qurilishda qo‘llanilgan real loyiha hujjatlari, ya’ni binolar uchun 
tayyorlangan smetalar asosida iqtisodiy tahlillar o‘tkazildi. Ularning samaradorlik darajasi aniqlanib, smeta 
aniqligiga qarab investitsiya muvaffaqiyat ko‘rsatkichlari baholandi.

Dasturiy vositalar tahlili.
BIMSmeta, Smeta.UZ va boshqa dasturlar yordamida loyiha-smeta hujjatlarini tuzish imkoniyatlari 

baholandi. Ularning afzalliklari, kamchiliklari va amaliyotga joriy etish mexanizmlari o‘rganildi.

T A H L I L  V A  N A T I J A L A R
Binolarni loyihalash va qurilish jarayonida smeta hujjatlarini ishlab chiqish qat’iy ravishda amaldagi 

qonunchilik va me’yoriy hujjatlar asosida amalga oshiriladi. Ushbu tartiblar O‘zbekiston Respublikasi va xalqaro 
standartlarga asoslangan bo‘lib, loyiha-smeta hujjatlarining shakli, mazmuni, tasdiqlash tartibi va yuritilishi 
uchun huquqiy asos bo‘lib xizmat qiladi.

O‘zbekiston Respublikasining Shaharsozlik kodeksida binolarni qurish, loyihalash va foydalanishga 
topshirishning umumiy huquqiy asoslari belgilab qo‘yilgan. Smeta hujjatlari loyiha-smeta hujjatlari paketining 
ajralmas qismi sifatida tasdiqlangan. O‘zbekiston Respublikasi Vazirlar Mahkamasining qarorlari smeta 
hujjatlarida qanday ko‘rsatkichlar bo‘lishi, ularni kim va qanday asosda tasdiqlashi kerakligi borasida 
ko‘rsatmalar beradi. Shaharsozlik normalari va qoidalari (ShNQ) binolarning konstruksiyaviy xususiyatlari va 
xarajat me’yorlarini aniqlashda asosiy manba bo‘lib xizmat qiladi.

O‘zbekiston Respublikasi Qurilish va uy-joy kommunal xo‘jaligi vazirligi smeta resurs normalariga yangi 
qurilish konstruksiyalari va keyingi vaqtlarda qurilishda keng qo‘llanilayotgan ish turlarini qo‘shimcha ravishda 
kiritib boradi. So‘nggi smeta resurs normativlari asosida smetalar shakllantiriladi.

Binolar uchun ishlab chiqiladigan loyiha-smeta hujjatlari quyidagi asosiy qismlardan iborat:
Loyiha topshirig‘i (TT) – buyurtmachi talablariga asoslangan texnik hujjat;
Arxitektura va konstruktiv yechimlar – binoning asosiy tuzilmasi va funksional ko‘rsatkichlari;
Smeta hisoboti (shartnoma bahosi) – qurilish materiallari, ish haqi, texnika va boshqa xarajatlarning to‘liq 

ifodasi;
Texnik-iqtisodiy ko‘rsatkichlar (TIK) –loyiha samaradorligini aniqlovchi parametrlar.
Smeta hujjatlari asosida qurilish xarajatlarini aniq prognoz qilish mumkinligi isbotlangan.
Amaliy tahlillar shuni ko‘rsatdiki, puxta ishlab chiqilgan smeta hujjatlari:
• Qurilish jarayonida byudjetdan chetga chiqish holatlarini 10–15 % gacha kamaytiradi;
• Resurs taqsimotining optimal variantini tanlash imkonini beradi;
• Investorlar va moliyaviy tashkilotlar uchun ishonchli moliyaviy prognoz vazifasini bajaradi.
Avtomatlashtirilgan smeta dasturlarining afzalliklari aniqlangan.
GrandSmeta, Smeta.RU, hamda O‘zbekistonda keng qo‘llanilayotgan ABC-UZ kabi dasturlar tahlil qilingan 

bo‘lib, ular quyidagi ustunliklarga ega ekani aniqlangan:
• Hisoblash tezligi inson mehnatidan 5–10 baravar yuqori;
• Xatolik darajasini minimalga tushiradi (≤2 %);
• Yangilanayotgan normativ bazalar bilan integratsiya qilinishi sababli me’yoriy jihatdan doimiy dolzarb 

hisoblanadi.
Huquqiy va me’yoriy asoslar smeta sifatiga bevosita ta’sir ko‘rsatadi.
Normativ hujjatlar asosida tayyorlangan smetalar:
• Davlat ekspertizasidan o‘tish tezligi yuqori bo‘ladi;
• Qurilish muddati va narxiga oid hujjatli asoslarni taqdim etish imkonini beradi;
• Smetada ko‘rsatilgan xarajatlar asosida davlat byudjetidan ajratmalar olish imkoniyati oshadi.
Tayyorlangan loyiha-smeta hujjatlari “Shaffof qurilish” milliy axborot tizimiga yuklanadi va tegishli bo‘limlar 

orqali tekshiriladi. Tizimda smeta hujjatlarini ekspertizadan o‘tkazish tartibiga to‘xtaladigan bo‘lsak, masalan, 
Buxoro viloyatidagi bino loyihasi Samarqand yoki Navoiy viloyatidagi davlat ekspertizasi tomonidan ko‘rib 
chiqilishi mumkin. Bundan maqsad – vaqtni tejash va shaffoflikni ta’minlashdir.

Noto‘g‘ri yoki yuzaki tuzilgan smeta hujjatlari loyihaning muvaffaqiyatsiz yakunlanishiga olib kelishi mumkin. 
Tahlil etilgan amaliy holatlarda noto‘g‘ri smetalash natijasida:

• Qurilishning kechikishi (30 % gacha),
• Rejalashtirilgan byudjetning ortiqcha sarfi (15–25 %),
• Tugallangan obyektning funksional va iqtisodiy noqulayligi kabi muammolar kuzatilgan.
Binoni loyihalashda loyiha-smeta hujjatlarining sifati va to‘g‘riligi — investorlar, pudratchilar va boshqa 

manfaatdor tomonlar uchun ishonchli manba hisoblanadi. Ushbu hujjatlar faqat moliyaviy xarajatlarni hisoblash 
emas, balki loyihaning umumiy yo‘nalishi, xavfsizlik, funksional qulaylik va iqtisodiy samaradorligini aniqlash 
imkonini beradi.

O‘zbekistonda loyiha-smeta hujjatlarini ishlab chiqish bo‘yicha me’yoriy-huquqiy asoslar mavjud 
bo‘lsa-da, amaliyotda ular bir qator to‘siqlarga duch kelmoqda. Ayniqsa, kichik va o‘rta loyiha tashkilotlarida 
zamonaviy dasturlardan foydalanish, loyiha tahlilini chuqur amalga oshirish, smeta narxlarini bozordagi holatga 
moslashtirish kabi masalalarda sustkashlikka yo‘l qo‘ymaslik lozim.

BIM texnologiyasi asosida loyihalash bugungi kunda rivojlangan davlatlarda asosiy standartga aylangan. 
Ushbu texnologiya orqali grafik chizmalar, real hajmlar, xarajatlar va vaqt belgilari avtomatik tarzda shakllantiriladi. 
Loyiha-smeta hujjatlarini tayyorlashda arxitektor, konstruktiv muhandis, texnolog, smetachi va injenerlarning bir 
jamoada ishlashi loyiha sifatini oshiradi. Bu tizim tafovut va xatoliklarni kamaytiradi.

X U L O S A  V A  T A K L I F L A R
Binolar uchun loyiha-smeta hujjatlarini ishlab chiqish — bu faqatgina texnik hujjatlar to‘plami emas, balki 

investitsiya loyihasining asosiy tayanchi, sifatli qurilishga olib boruvchi yo‘ldir. Ularning mukammal va zamonaviy 
shaklda ishlab chiqilishi loyihaning muddat, sifat va qiymat jihatdan muvaffaqiyatli bajarilishini ta’minlaydi. 
Bundan tashqari, qurilish byudjetini aniq belgilashga, resurslardan samarali foydalanishga, qurilish xavflarini 
kamaytirishga hamda investitsiya jalb qilishda ishonchni oshirishga xizmat qiladi.

Kelgusida loyiha-smeta hujjatlarini tuzishda BIM asosidagi loyihalashni keng joriy etish juda maqsadga 
muvofiq bo‘ladi. Loyihalash tashkilotlari uchun kadrlar malakasini oshirish bo‘yicha doimiy o‘quvlar tashkil etish 
ish unumdorligini oshiradi.

